
Партызаны ў Празе!
У праскай 
тржніцы 
адбылася 
выстава-
продаж...

Культурна
асьветніцкая 

газэта
Выданьне беларускай дыяспары ў Чэхіі #4      сьнежань 2006

Канец “аксамітнай” дыктатуры
Тое, чаго мы чакалі і адначасова баяліся, 

адбылося. Беларускі рэжым нарэшце 
паказаў усім і ўся, што цэтлік “апошняй 
дыктатуры Эўропы”—гэта не гіпэрбала, а 
рэчаіснасьць.

Напачатку стаяла фальшывае адчуваньне 
ўласнай бясьпекі: з дапамогай уласнай 

прапаганды рэжым урэшце сам пераканаў сябе, 
што ён карыстаецца народнай падтрымкай і 
што яму нічога не пагражае. Далей адбылася 
“прыкрая” памылка: дазвол на тэлевыступы 
кандыдатаў і іх нецэнзураваньне. Некалькі 
хвілінаў на тэлеэкране зьмяніла атмасфэру 
ў краіне і расклад сілаў. І пачалося: па ўсёй 
краіне закаласіліся “тэрарысты”, агенты 
Захаду. Упершыню за 12 гадоў рэпрэсіі 
набылі сапраўды павальны, 
масавы характар. Калі раней 
параўнаньні з Фідэлем Кастра 
здаваліся шмат каму, і мне ў 
тым ліку, перабольшаньнем, 
дык цяпер яны выглядаюць 
канстатацыяй факту. 
Выявілася, што паводле 
ўзроўню кантролю над 
грамадзтвам магчымасьці 
Лукашэнкавай дыктатуры 
ні ў чым не саступаюць 
савецкаму сталінізму—
проста дагэтуль у такіх 
жорсткіх захадах не было 
патрэбы. Аднак сам 
Лукашэнка даў зразумець, 
што для абароны пабудаванага ім апошняга 
расейскага фарпосту на захадзе ён пойдзе 
на што заўгодна. Відавочна, што ані 
пэрспэктыва плошчы Тань-Ян-Мынь яго не 
палохае настолькі, як пэрспэктыва страты 
ўлады і выпеставанага ім падмурку гэтай 
улады: усеагульнай пасіўнасьці, пачуцьця 
безвыходнасьці, боязі заўтрашняга дня, 
еднасьці перад прывідам замежнай пагрозы, 
асабістае бачаньне якога Лукашэнка імкнуўся 
прышчапіць значнай частцы насельніцтва. 
Літаральна на працягу хвілінаў выявілася, што 
Лукашэнкава “аб’яднаная нацыя”, “сацыяльная 
дзяржава” зь яе савецкімі каштоўнасьцямі, 
дзе дастаткова маргіналізаваць нязгодную 
меншасьць і замбіраваць большасьць—калос 
на гліняных нагах, і што калі гэты калос хоча 
на іх утрымацца, у будучым яму абавязкова 
спатрэбяцца сталёвыя мыліцы рэпрэсіўнага 
апарату.

Імідж “народнага прэзыдэнта” пагражае 
хутка распаўзьціся па швох. А гэта азначае, 

што Лукашэнка страціць настолькі неабходную 
кожнаму цару любоў падданых. Без ілюзіі гэтай 

любові дыктатар будзе паралізаваны—калі ён 
зірне ў люстэрка народнага меркаваньня аб 
сабе, ён убачыць там сваю Гаргонападобную 
карыкатуру. Гэта азначае, што ён перастане 
быць у вачох сваіх хаўрусьнікаў чалавекам на 
сваім месцы. І тады рана ці позна яго абавязкова 
прыбяруць—а зьмена кіраўніка ў такой мадэлі 
асабістай дыктатуры, як у Беларусі, будзе 
азначаць канец гэтай мадэлі.

Аналізуючы мэханізмы абсалютнай улады 
ў манархіі Мішэль Фуко пісаў, што гэтая 

ўлада трымаецца ня столькі на гвалце, колькі 
на пагрозе ўжыцьця гэтага гвалту супраць 
падданых у выпадку непадпарадкаваньня 
закону—менавіта веданьне аб гэтай пагрозе 
трымае падданых у падпарадкаваньні. Але як 

толькі казыр гвалту ўжыты, гэты 
шантаж з боку закону губляе 
сваю моц—улада скарыстаная 
і цяпер пазбаўленая сваёй 
сымбалічнай магутнасьці. 
Спадзяюся, што менавіта гэты 
мэханізм спрацуе ў працэсе 
канчатковай дэлегітымізацыі 
ўлады Лукашэнкі: калі гвалт, 
які раней тычыўся нязначнай 
часткі апазыцыянэраў, закране 
шырокія масы грамадзтва, ніякія 
перакананьні ў “законнасьці” 
гэтага гвалту не спрацуюць. А 
тым больш калі гвалт набудзе 
насамрэч сталінскія маштабы: 
пры сучасных інфармацыйных 

магчымасьцях грамадзтва немагчыма будзе 
стварыць ілюзію змаганьня са “жменькай” 
ворагаў народа—рана ці позна выявіцца, што 
наадварот, гэта надзеленая ўладай жменька 
змагаецца з народам. Таму нездарма Лукашэнка 
інстынктыўна баіцца “правакацыяў” гвалту з 
боку апазыцыі—ён ведае, што так далёка, як 
ён хацеў бы зайсьці ў рэпрэсіях, ён ня зойдзе. 
І хаця апазыцыя ўвесь час сьцьвярджае, што 
гвалт ёй непатрэбны, Лукашэнка разумее, 
што ён непазьбежны, таму загадзя рыхтуе 
грамадзкасьць да яго і адначасова папярэдне яго 
легітымізуе—то бок, імкнецца прыпісаць яго 
паходжаньне менавіта той “жменьцы ворагаў”, 
навучаных і заплочаных Захадам, супраць якой 
ён гатовы змагацца любым спосабам, абы не 
дапусьціць колькаснага і якаснага ўзмацненьня 
гэтай “жменькі”. І хаця і тут ён зноў апярэдзіў 
“памяркоўную” афіцыйную апазыцыю на 
адзін крок, ягоная памылка ў тым, што ён 
недаацэньвае свайго суперніка (адсюль ягоныя 
абразы—ён насамрэч лічыць апазыцыянэраў 
“адмарозкамі” і “падонкамі”, і менавіта пад

Што далей?
Падзеі вясны патрошкі 
забываюцца. Сітуацыя ў Беларусі 
бяз зьменаў. Тое, што замінала 

перамагчы, 
п ач ы н а е 
н о в у ю 
гульню...

Нэйра Дзюбель
У праскім музычным клюбе 
«Млэйн» сабралося небагата 
людзей. І ўсе яны пераважна 
размаўлялі па-беларуску Было 
дзіўна. Так выказалісь Наша 

Ніва і 
Р а д ы ё 
Прага, а 
што мы 
д у м а е м 
на гэты 
конт...

Абвесткі
Віншаваньні
Адпачынак

Абвесткі ад “Прадаю газ па 150 
крон за барэль...” да “Рэгіструю 
імэйлы. Задарма.“. Віншуем 

н а ш ы х 
сяброў з 
народзінамі. 
Ка л я д к і . 
П о ка з к і . 
Судоку...

Новыя кнігі
Прэзентацыя 
к н і г і 
Барадуліна, 
н о в ы я 
кнігі і 
дыскі ў 
беларускай 
бібліятэцы 

Прага “Жыць”

5 сьнежня 2006 г., у 
Тынскай літаратурнай 

кавярні ў Старым Месьце 
Прагі, адбылася прэзэнтацыя 
першага чэскага выданьня 
выбраных твораў беларускага 
паэта Рыгора Барадуліна, кнігі 
“Жыць”. Спатканьне з творамі 
гэтага выдатнага прадстаўніка 
сучаснае беларускае літаратуры 
прыцягнула амаль усю 
актыўную беларускую грамаду 
Прагі — маленькі «салёнак» 
кавярні быў набіты бітком.

Сустрэліся тут і скарынаўцы, 
і зьвязаўцы, кіраўнікі 

клюбоўні, моладзь - студэнты 
й стажысты, а таксама нашы 
чэскія сябры й кіраўнікі 

Нацыянальнай Бібліятэкі й 
Славянскай Бібліятэкі ў Празе. 
Гэтыя ўстановы й выдалі кнігу 
“Жыць“. З прывітальным 
словам выступіў дырэктар 
Нацыянальнай Бібліятэкі 
Чэскай Рэспублікі.

У мастацкую праграму 
сустрэчы ўвайшлі: - 

дэклямацыя вершаў Рыгора 
Барадуліна па-бeларуску, у 
выкананьні сп. Бушлякова, 
- вершы паэта, пад музыку 
Алеся Камоцкага, у выкананьні 
нашага мясцовага паэта й 
сьпевака, сп. Максіма Шчура 
, - інсцэнізацыя інтэрвію 
з Рыгорам Барадуліным, 
пад назовам «Застаюся 
паднявольнікам беларускага 
слова» па-чэску, у выкананьні 
працаўнікоў Славянскае 
Бібліятэкі. Спадарыня 
Францішка Сокал, перакладніца 
твораў Барадуліна на чэскую 
мову й заслужаная спрыяльніца 
беларускае культуры, у 
канцы выступіла зь цікавым і 
кранаючым дакладам на тэму 
жыцьця й творчасьці паэта.

Юрка Станкевіч, Прага

Новая кніга ў 
беларускай бібліятэцы.
“Жыць” - дзьвюхмоўнае 

выданьне паэзіі Рыгора 
Барадуліна, у беларускім 
арыгінале зь перакладам на 
мову чэскую. Гэты зборнік 
быў выдадзены Нацыянальнай 
Бібліятэкай Чэскай рэспублікі 
з нагоды вылучэньня Рыгора 
Барадуліна на прэмію Нобеля 
ў літаратуры. Сп-ня Францішка 
Сокол, працаўніца Славянскае 
Бібліятэкі ў Празе, падабрала й 
пераклала зьмешчаныя вершы. У выданьні таксама зьмешчаны 
кароткі профіль паэта , ды цікавы інтэрв’ю зь ім, пад назовам 
«Застаюся паднявольнікам беларускага слова.» Уступ да 
выданьня напісаў Вацлав Гавэл, былы прэзыдэнт Чэхіі, а 
прадмову - паэт Міхась Скобла. Кніжку “Жыць” знойдзеце 
таксама ў бібліятэцы беларускае грамады ў клюбоўні на вул. 
Соўкеніцкай.

Кнігоўнік

Новая кніга ў 
беларускай бібліятэцы.

Dějiny Běloruska - Гісторыя 
Беларусі гэта чэскі пераклад 

працаў Генадзя Сагановіча: 
«Нарыс гісторыі Беларусі ад 
старажытнасьці да канца ХVIII 
стагодзьдзя», і Захара Шыбекі: 
«Нарыс гісторыі Беларусі 1795 - 
1002 г.» Пераклаў Адам Гавлін. 
302 бачыны.

Асобныя разьдзелы напісалі 
Раман Яноўскі: « На парозе 

дзяржаўнага сувэрэнітэту», 
і Міхал Плавэц: « Чэска-
беларускія дачыненьні ад найстарэйшых часоў да сучасных.» 
Выдавецтва Lidové Noviny, Прага, 2006.

Кнігу можна набыць у Palác Knih LUXOR, Václavské nám. 41, 
Praha і ўсіх большых кнігарнях Прагі. Цана 295 Кч., або 266 

Кч, калі замаўляць праз інтэрнэт, http://www.neoluxor.cz.
Бібліятэка беларускае клюбоўні мае 2 асобнікі.

Кнігоўнік

Новы дыск ў 
беларускай бібліятэцы.
“Белцэнтар 1998-2006” - гэта 

СD-RОМ, які прызначаны ўсім, 
хто хоча даведацца, як праходзіла 
сыстэмная трансфармацыя 
ў Чэскай рэспубліцы, і што 
робяць чэхі для падтрымкі 
дэмакратыі ды правоў чалавека 
на Беларусі. СD-RОМ зьмяшчае 
21 чэскі трансфармацыйны 
закон з абагульняючым 
камэнтаром. Акрамя законаў на ім ёсьць тэкс ты Вацлава Гаўла, 
прысьвечаныя сытуацыі на Беларусі. Між іншымі дакумантамі 
на дыску зьмешчана справаздача аб правох чалавека на 
Беларусі адмысловага дакладчыка камісіі ААН па правох 
чалавка, А.Сэвэрына. На дыску зьмешчаны і архіў артыкулаў, 
камэнтароў і навінаў, якія за апошніх 8 год былі апублікаваны на 
інтэрнэтавых старонках Беларускага Цэнтру ў Празе.

Гэты СD-RОМ можна таксама прагледзець у беларускай 
клюбоўні на вул. Соўкеніцкай.

Кнігоўнік

Ціп-топ ці  Гарачая тэма

Рэдакцыя газэты 
“Крывiя“ вiншуе сваiх 
сяброу з Хрыстовым 

Нараджэньнем, 
Калядкамi i новым 

годам!
Жадаем, каб 

усьмiхалiся часьцей i 
любiлi адзiн аднаго.



пачатак на старонцы 1
ягоныя ўяўленьні 
фабрыкуюцца “доказы” 
супраць іх) і не разумее, што 
гэты супернік кіруецца чымсьці 
больш унівэрсальным, чым 
прага ўлады. То бок, Лукашэнка 
адмаўляецца прызнацца 
самому сабе, што ягоныя 
супернікі як асобы нашмат 
больш сафістыкаваныя, 
культываваныя і складаныя за 
яго самога. І хаця ён адчувае 
свае межы як кіраўніка і 
чалавека, адначасова ён 
раўніва ненавідзіць усё, што 
яго перасягае. Але ў сваім 
намаганьні ўтрымаць статус 
кво Лукашэнка чым далей, тым 
болей, непазьбежна робіцца 
сьмешны: ён не разумее ці 
адмаўляецца зразумець, што 
паставіць увесь народ на ягоны 
інтэлектуальны ўзровень 
папросту немагчыма—гэта 
было магчыма хіба ў ягоным 
родным саўхозе. Народ 
можна замарыць голадам 
(альбо прынамсі запалохаць 
гэтым), можна падмануць, 
разагнаць, але прымусіць 
яго дабраахвотна пагадзіцца 
з Лукашэнкам—немагчыма, 
як немагчыма прымусіць 
ахвяру згвалтаваньня 
кахаць гвалтаўніка. Цяпер 
на ўтрыманьне ілюзіі 
гэтага “каханьня” кінутыя 
ўсе сродкі, у тым ліку і 
добра вядомы Лукашэнку 
кулак, якім ён адказвае на 
Казулінаўскі ўдар кулаком 
па ягонай “іконе”. Менавіта 
гэтае разьбіцьцё іконы ў 
нацыянальным маштабе і 
распачаў Казулін—давершыць 
яго на працягу наступных 
гадоў сам Лукашэнка. Ягоны 
зацяглы “раман” зь беларускім 
народам сканчаецца, і ён аб 
гэтым ведае.

Максім Шчур, Прага, 2006

Не маўчы!..
Я бачу сьвет у вокнах уначы.
Прашу цябе, Радзіма: “Не маўчы!”.
Свой боль, свой сум ты нам распавядай,
Не бойся, мы не здрадзім, гэта знай!
Уначы, калі на небе толькі цень
І з раніцы, і ў вечары, і ў дзень
Кажы ты нам пра тое, што баліць.
Пакуль што трэба проста гаварыць.
І мы пачуем, праўда, мы ўсе
І ўстанем мы сьцяною за цябе,
Бо мы цябе кахаем, нам павер,
Бо чалавек усё ж такі не зьвер.
Бо нас расьціла ты, ты наша маць,
Якую будзем мы абараняць.
Не бойся сьмерці, любая мая,
Бо покуль мы жывем і ты жыва!

Вясеніна Мар’яна, Менск, 2006

З кім мы выйдзем на Плошчу? 
Каму зь лідэраў можна верыць наступны 

раз на Плошчы? Пытаньне зусім не 
рытарычнае. Таму паспрабуем паглядзець на 
стан “трэцяга сэктару” (улучаючы ў гэты панятак 
і недзяржаўную прэсу, дэмакратычныя партыі: 
не сакрэт, што яны хварэюць на тыя ж хваробы, 
што і ўся грамадзянская супольнасьць). Дзеля 
прыкладу возьмем сытуацыю ў рэдакцыі адной 
зь незалежных газэтаў — легенды беларускай 
прэсы й агульнанацыянальнага брэнду. Рэдактар 
газэты выжыў з офісу адзінага распаўсюдніка 
беларускіх кніг, паставіўшы гэтым асабістыя 
матывы вышэй за грамадзкія, вышэй за інтарэсы 
агульнай беларускай справы. Магчыма, рэдактар 
ратаваўся, як мог, ад перасьледу ўладаў? Але — 
як жа салідарнасьць гнаных? І навошта ў такім 
разе наракаць на гарвыканкамы, якія не даюць 
юрыдычных адрасоў незалежным арганізацыям і 
недзяржаўным грамадзка-палітычным газэтам? 

Салідарнасьць выявілі супрацоўнікі газэты: 
яны напісалі зварот да ўладальніка 

памяшканьня, просячы вярнуць распаўсюдніка 
ў офіс. Ініцыятаркай абароны выступіла 
карэктарка газэты, што не прамінула для яе 
дарма. Рэдактар выданьня заявіў, што ня справа 
нейкай карэктаркі ўказваць яму — кіраўніку 
такой легендарнай газэты й заснавальніку 
інтэлектуальнага часопісу, ляўрэату 
міжнародных прэміяў за свабоду слова, герою 
Плошчы! — як трэба паводзіцца ў такіх 
сытуацыях. (Варта зазначыць, аднак, што такія 
міжнародныя ўзнагароды накладаюць асаблівую 
адказнасьць на іх уладальніка ды зьвяртаюць 
на яго асаблівую ўвагу іншых людзей. 
Уладальнік падобных прэміяў становіцца 
асобай, чыімі паводзінамі можна хваліць альбо 
папікаць усю грамадзянскую супольнасць.) 

Размова адбывалася на павышаных танах у 
прысутнасьці сьведкаў. Ніводнага мужчыну 

не ўпрыгожвае размова на павышаных танах 
з жанчынай. Тым больш — з падначаленай. 
Хаця можна зразумець, што ў кожнага 
здараюцца эмацыйныя й нэрвовыя зрывы. 
Выхаваны чалавек у такім разе празь некаторы 
час просіць прабачэньня. Аднак рэдактар 
палічыў ніжэйшым за сваю годнасьць прасіць 
прабачэньня ў карэктаркі. Пра тое, што 
міжнародныя ўзнагароды за свабоду слова 
даваліся ня толькі яму пэрсанальна, але і 
ўсёй грамадзянскай супольнасьці Беларусі 
(а ў прыватнасьці — газэце, дзе працуе не 
адзін рэдактар, а цэлая рэдакцыя), ён забыўся. 

Яно й ня дзіўна — столькі справаў, столькі 
клопатаў! Аднак справа не заціхла, а выплыла 
вонкі. Рэдактару газэты прыйшло праз 
электронныя сродкі сувязі некалькі пытаньняў 
ад розных людзей наконт прычынаў выгнаньня 
распаўсюдніка кніг. Ад пытаньняў, зададзеных 
яму на Інтэрнэт-канфэрэнцыі, наш герой проста 
адмахнуўся і ня стаў адказваць. Пытаньне, 
зададзенае на Інэрнэт-форуме ягонай газэты, 
рэдактар адцэнзураваў, пакінуўшы толькі 
частку, на якую яму было ня сорамна адказаць. 
Аўтарцы пытаньня ён адказаў, што не дазволіць 
ачарняць работнікаў рэдакцыі на Інтэрнэт-
форуме газэты. Але прычынаў выгнаньня так 
і не патлумачыў. Застаецца думаць, хіба, што 
гэта сакральныя веды, якія нельга давяраць 
прафанам, не ўганараваным прэміямі за свабоду 
слова... Гісторыя скончылася тым, што рэдактар 
выжыў карэктарку з выданьня. За адным разам 
яна страціла працу і ў беларускамоўным 
інтэлектуальным часопісе, з кіраўніцтвам якога 
рэдактар газэты мае сяброўскія дачыненьні. 

На блогу ў LiveJournal, дзе ішло абмеркаваньне 
сытуацыі, ананім (які карыстаўся адным і 

тым самым варшаўскім ір-адрасам кампутара 
адначасова з рэдактарам інтэлектуальнага 
часопісу) нават выказаў меркаваньне, што 
карэктарка — альбо агент спэцслужбаў, альбо 
псыхічна ненармальная. Ясная рэч, а кім жа 
яшчэ могуць быць такія людзі?.. Праўда, за 
апошнія два дзесяцігодзьдзі колькасць агентаў 
спэцслужбаў у дэмакратычным асяродку 
(калі верыць унутраным “разборкам”) даўно 
перавысіла колькасьць насельніцтва Беларусі, 
але хто на гэта зважае? А вось аргумэнт, што 
людзі, якія адстойваюць уласную годнасьць і 
выказваюць салідарнасьць з гнанымі, — псыхічна 
ненармальныя, дасюль выкарыстоўвала толькі 
афіцыёзная прапаганда (як у нядаўняй справе 
праваабаронцы Кацярыны Садоўскай)… Самае 
прыкрае ў падобнай сытуацыі, што чалавек, 
пазбаўлены працы, застаецца безабаронным. 
Зьвярнуцца ў суды ці да “абаронцаў” з 
афіцыёзнай прэсы не дазваляе элемэнтарнае 
пачуцьцё прыстойнасьці. А знайсьці абарону “па 
гэты бок барыкады” практычна немагчыма. У 
каго? У іншых кіраўнікоў трэцяга сэктару? Яны 
ня маюць сродкаў уплыву на калегу. Дый хутчэй 
стануць бараніць калегу, чым малавядомую 
ім карэктарку. Шарагоўцы грамадзянскай 
супольнасьці ня маюць рэальных мэханізмаў 

Партызаны ў Празе!
Партызаны ў Празе!!!, - менавіта такія словы можна было 

пачуць увечары ў пятніцу каля Пражскага рынку, дзе ў адным 
з павільёнаў а 18-й гадзіне 3-га лістапада адчыніўся так званы 
“Партызанскі бутык”. Пачалі там выставу-продаж усяго, што 
змаглі знайсьці на прасторах нашай Радзімы, мастак Артур Клінаў 
зь Менску і скульптар Андрэй 
Вераб’ёў з Магілёва. Адначасова 
з адкрыцьцём агульнае выставы 
ў бутыку можна было набыць 
альбом Артура Клінава “Менск 
- горад сонца”. Сама экспазыцыя 
калі і не прапахла нафталінай, так 
насамрэч ад шчырага сэрца звала 
маладых і старых наведвальнікаў 
апынуцца ў атмасфэру перасоўнага 
блашынага рынка, па мастацку 
стылізаванага ці то пад арт-
завал часоў НЭПа, ці то пад 
“інтэлігентны” пражскі бамжатнік. 

Сярод экспанатаў сустракаліся ня 
толькі партрэты сумнавядомага 

і на прасторах Эўропы “бацькі”, 
якія суседнічалі з парай дзіцячых заношаных гумовых боцікаў 
за 1000 карун, радавалі вока там і старыя, прапахлыя салдацкім 
потам працівагазы, якія сваімі працёртымі шлангамі ўтыкаліся 

акурат у “сьвежанькія” валёнкі, што сарамліва трэсьліся побач 
з загледжанымі да дзіраў порначасопісамі эпохі маладосьці 
нашых дзядоў. “Спадарства, таргуйцеся” - нешта кшталту таго 
прапаноўвала прывабная дзяўчына пад гукі душашчыпальных 
жыдоўскіх мелёдыяў. Такім чынам перасоўны мастацка-кічавы 
мікс вандруе па Эўропе ў рамках праекту “Працэс” - пашырана 

- “Першы міжнародны сымпозыюм: 
міждысцыплінарныя працэсы ў 
актуальным мастацтве”. Вялікім 
посьпехам Партызанскі перасоўны 
бутык карыстаўся, як нам паведамілі 
арганізатары і вандруючыя за імі 
фанаты-пакупнікі, пад час яго 
зьяўленьня на Ўкраіне. Але што нам 
тыя ўкраінцы, вось французы проста 
вар’яцелі, калі пасярод іх стабільнага 
эўрапэйскага мінімуму зьявіўся 
такі беларускамоўны перапалох. 

Тым больш цікава было прайсьціся 
паміж экспанатаў выставы 

пасьля выпітага кілішка беларускае 
гарэлкі, які ласкава падносілі 
наведвальнікам арганізатары, 
дый закусіць гэтае “мням” 

бутэрбродам з сапраўднага!!! беларускага хлеба ды салёнага!!! 
(што наогул нечаканасць для сытае Эўропы) агурка. 

Яўген Сідорык, Прага, 2006

Стажы Беларусаў у Празе.
Пасьля летняга побыту групы 

беларускіх журналістаў, увосені 
наша грамада мела гонар і прыемнасьць 
прывітаць яшчэ адну групу стажыстаў 
зь Беларусі., якую ў Прагу запрасіла 
чэскае міністэрства замежных справаў ( 
гл. артыкул Сэкцыя Трансфармацыйнага 
Супрацоўніцтва). Падчас свайго даволі 
кароткага побыту ў Празе гэтая невялікая 
група брала актыўны ўдзел у нашым 
грамадзкім жыцьці — памагала праводзіць 
заняткі ў беларускай школе, хадзіла на 
нашы імпрэзы. Мы зь імі пасябравалі — 
будзе тут сумна бязь іх. Вось выказваньні 
некаторых зь іх пра свае дазнаньні ў Чэхіі: 

- Я вельмі здаволeная, што 
прыехала ў Чэхію. Спадабалася ! 
Чэскі народ дабразычлівы, адукаваны, 
культурны. I краіна прыгожая. 

Мой стаж быў у асацыяцыі 
ННО (згуртаваньні недзяржаўных 
няпрыбыткобых арганізацыяў). 
Мы наведалі гэтыя арганізацыі ў 
вялікіх гарадох і малых мястэчках. 
Пазнаёміліся з сацыяльным жыцьцём 
краіны, адукацыйнай сыстэмай і 
палітычнымі ўстановамі. Наведалі 
парлямэнт, канстутуцыйны суд, 
пазнаёміліся з функцыяй «упаўнаважанай 
асобы ў справе людзкіх правоў. ». 
Таксама прымалі ўдзел у публічных 
дыскусіях, часта на тэмы Беларусі. 

- Я ў аснаўным вувучала адукацыйную 
сыстэму. Была нагода пазнаёміцца зь 
людзьмі, якія працавалі ў гэтай сыстэме 
падчас трансфармацыйных рэформаў. 

Некаторыя мае высновы: - аўтаномія 
тутэйшых ВНУ дае магчымасьць 

больш творчага падыходу ў працэсе 
навучаньня. - Пачынаючы зь дзіцячага 
садка, вялікая ўвага надаецца выхаваньню 
асобы. - Чэскія адукацыйныя ўстановы 
актыўна супрацуюць з эўрапэйскімі на ўсіх 
узроўнях. Далей я наведала рэабілітацыйны 
цэнтар дла асобаў, залежных на 
наркотыках. Мэта цэнтру - вярнуць 
гэтых людзей у нармальнае грамадзкае й 
працоўнае жыцьцё. Мы таксама набылі 
практычныя веды ў галіне палітыкі: бачылі, 
як розныя палітычныя партыі праводзяць 
перадвыбарную кампанію, і бралі ўдзел 
у мясцовых выбарах, як назіральнікі. 

- Я вывучаў пытаньні мясцовага 
самакіраваньня ў 2 розных 
мясцовасьцях, а таксама спосаб , 
як праводзяцца мясцовыя выбары.

Мае назіраньні : - Выбары былі 
поўнасьцю «адкрытыя». Любая 

палітычная групоўка мае права вылучыць 
сваіх прадстаўнікоў у выбарныя камісіі. 
- Сябры мясцовае рады і сам стараста 
абіраюцца непасрэдна жыхарамі 
мясцовасьці. - Мясцовыя рады рашаюць 
усе праблемы інфраструктуры : дарогі, 
цяпло, сьвятло, адвоз сьмецьця ... - 
Урадоўцы прымаюць грамадзтва ня 
толькі ў вызначаны дзень, а падчас усяго 
працоўнага тыдня. - Усе пастановы рады 
або старасты вывешваюцца на публічных 
аб’яўных дошках, або публікуюцца 
ў электронным выглядзе. - Кошты 
будаўніцтва пакрываюць розныя інвэстары - 
прыватныя, дзяржаўныя, часта й замежныя. 

Юрка Станкевіч,

Немагчымае магчыма...
І немагчымае магчыма,
Калі нам хочацца кахаць,
Пяшчотна, ласкава і шчыра
У вочы доўга заглядаць.

І невяртальнае вяртальна,
Калі пачуцьцяў глыбіня,
Уводзяць нас у сьвет астральны,
Дзе мы хаваемся любя.

Што не даруеш – даравальна,
Што неавідзіш – прызнаеш,
І часам думаеш – банальна
І над пачуцьцямі ўстаеш.

Устаеш, а там густая цемра,
Нікога побач, толькі цень.
І дзень, і ноч шалеюць нэрвы,
Нікога побач ноч і дзень.

Тады ты разумееш хутка:
Свабода – горкае віно,
А сэнс жыцьця ёсьць вельмі гнуткім,
І што было – было даўно.

І ассэнсоўваеш далей,
Хто варты шчасьця на зямлі:
Яны, хто верыць перасталі.
Ці хто кахаючы жылі?

І адкажу на гэта шчыра,
Бо кожны раз хачу сказаць:
І немагчымае магчыма,
Калі нам хочацца кахаць.

Мар’яна Вясеніна, Менск, 2006

абароны пры такіх 
працоўных канфліктах. 
У гэтых умовах 
становішча работнікаў 
дзяржаўнага сэктару 
выглядае нашмат 
больш прывабным. 
Калі ў іх узьнікае 
канфлікт, яны могуць 

зьвярнуцца ня толькі ў суд, але і да незалежнай прэсы. 

І прыклад, апісаны вышэй, толькі адзін зь бясконцага шэрагу 
падобных. Яшчэ адна прычына таго, што трэцясэктарныя 

“аўтарытэты” пачнуць бараніць калегу, у тым, што за ім стаіць 
ня толькі арганізацыя, але і імя (у апісаным выпадку — “легенда 
беларускай прэсы”, “герой Плошчы”, “ляўрэат прэміяў за свабоду 
слова”). Здаецца, што прызнаць за такім чалавекам хібы, — тое 
самае, што расьпісацца ўва ўласных памылках. Але ці не такім 
спосабам ствараецца культ асобы? Імя становіцца важнейшым 
за ўчынкі. Генэралы грамадзянскай супольнасьці сваімі пасадамі 
гарантуюць сабе свабоду ад крытыкі. Чым гэта розьніцца ад 
сухарэнкаўскіх законаў пра адказнасьць за дыскрэдытацыю 
дзяржавы? Толькі тым, што ня садзяць у турму... Уважлівыя 
чытачы недзяржаўных СМІ могуць самастойна прыгадаць, 
чым заканчвалася ўсялякая спроба крытыкі ў бок апазыцыйных 
лідэраў. Скамячаны й размазаны Джынсавы фэст быў абвешчаны 
пасьпяховым і ўдалым. Пра задуму “Сьвечка салідарнасьці” 
сарамяжліва маўчаць нават яе ініцыятары пасьля таго, як 
пасьпяшаліся абвясьціць пра 300 тысячаў удзельнікаў у адной з 
акцыяў. Спробы крытыкі ўчынкаў і паводзінаў генэралаў адразу 
ж глушацца ўсімі магчымымі спосабамі. Дзякуй богу, вельмі 
рэдка гучаць абвінавачаньні ў супрацы з спэцслужбамі. Аднак 
усялякія спробы крытыкі тлумачацца толькі асабістымі матывамі. 
Як тлумачылася аб’яднаньне сацыял-дэмакратаў? “Змова 
намесьнікаў” (маюцца на ўвазе намесьнікі старшыняў партыяў)! 

Генэралы дэмакратычнай супольнасьці маюць завышаныя 
патрабаваньні да шарагоўцаў пры заніжаных патрабаваньнях 

да сябе. Ці прызнаў свае памылкі хаця б хто-небудзь з кіраўнікоў 
штабоў, хто рыхтаваў сёлетнюю прэзыдэнцкую кампанію? 
Пакажыце мне гэтага чалавека! Людзі, якія “забыліся” аддаць 
у дзяржаўны друк праграму кадыдата на прэзыдэнта, сёньня 
працягваюць весьці рэй: зьбіраюць кангрэсы дэмсілаў, 
езьдзяць па еўропах з расповедамі пра “жахі рэжыму”. 

А як шмат было нараканьняў на іншых: “Прыйшло мала народу 
на Плошчу!.. Канкурэнты вялі несумленную барацьбу!..” 

Але хто распусьціў тых 20 тысячаў камікадзэ, якія выйшлі на 
Плошчу 19-га сакавіка? Хто цэлы тыдзень угаворваў удзельнікаў 
намётавага гарадку: “Разыходзьцеся: вы ўжо ўсё даказалі”? Альбо 
прыгадаем зусім нядаўнюю гісторыю: адзін зь лідэраў апазыцыі 
з-за кратаў зьвярнуўся да другога з просьбай падтрымаць 
галадоўку. У адказ другі прапанаваў “адчэпнага”: вылучыў 
галадоўніка на прэстыжную міжнародную прэмію. Хто замінаў 
першаму падтрымаць галадоўку? Няўжо злачынны рэжым? І 
няўжо злачынны рэжым загадвае паплечнікам аднаго зь лідэраў 
наладжваць банкет у час, калі той трымае галадоўку за кратамі? 

Вядома, беларуская дзяржава ставіць грамадзянскую 
супольнасьць у неспрыяльныя ўмовы існаваньня. Жыцьцё ў 

падпольлі вымагае асаблівых мераў прыстасваньня. Але яны ж 
ствараюць глебу для карупцыі. Замежныя грантадаўцы ня могуць 
прасачыць эфэктыўнасьць выкарыстаньня вылучаных сродкаў: у 
падпольных умовах усё грунтуецца на даверы. Але без унутраных 
мэханізмаў самакантролю такая сытуацыя непазьбежна вядзе 
да карупцыі. Ці змогуць сумленна кіраваць краінай людзі, якія 
звыкліся да некантраляванага разьмяркоўваньня сродкаў? Аднаго 
такога дзеяча мы назіраем штодня ў тэлевізары ўжо 12 гадоў. Які 

сэнс мяняць яго на іншага такога ж? А рэальных спосабаў адсеяць 
такіх тыпаў грамадзянская супольнасьць ня выпрацавала. 

Незалежныя выданьні? Але яны самі маюць такія ж балячкі. 
Прыгадаць хаця б тую ж прэзыдэнцкую кампанію. Па 

старонках недзяржаўных газэтаў можна было ўвачавідкі 
пабачыць, каго падтрымліваюць іх рэдактары. Аб’ектыўнасьцю 
падачы інфармацыі й ня пахла. З старонак адных газэтаў ня злазілі 
партрэты аднаго лідэра, з другіх — другога, на старонках афіцыёзу 
цараваў трэці... Крытычныя заўвагі ўспрымаліся недзе на ўзроўні 
асабістых абразаў. Напрыклад, рэдактар адной зь незалежных 
газэтаў адмовіўся друкаваць крытыку кампаніі Мілінкевіча 
пад такой нагодай: “Калі б гэта было пару месяцаў таму, я б 
надрукаваў. А цяпер мы маем рашэньні Кангрэсу, які абраў лідэра, 
і мы будзем яго падтрымліваць”. Чым ня глеба для карупцыі?.. 

Яшчэ адзін работнік незалежных СМІ “палымяна змагаецца 
за свабоду Бацькаўшчыны” строга ад 9-й да 18-й. А потым 

вяртаецца дадому, да жонкі — супрацоўніцы “Советской 
Белоруссии”. І не кажыце, калі ласка, пра свабоду прэсы і пра тое, 
што муж за жонку не адказвае: “Саўбелка” — орган прапаганды, 
а ня прэса. І ў сямейнай касе зьмешваюцца грошы, атрыманыя 
ад змаганьня з рэжымам і ад усхваленьня моцнай і квітнеючай. 

Гаворкі пра тое, што апазыцыя ня хоча браць уладу, пачаліся 
яшчэ некалькі гадоў таму, але навонкі шырока не выносіліся: 

нехта баяўся, што такім абмеркаваньнем скарыстаецца 
афіцыйная прапаганда, іншыя ж проста не хацелі чуць 
крытыку на свой адрас. Тым часам улада і сама прааналізавала 
сытуацыю: думаю, усе памятаюць, як кіраўнік дзяржавы хваліў 
апазыцыю. Прапаганда малюе аднымі й тымі чорнымі фарбамі 
і карупцыянэраў, і альтруістаў. У вачах паспалітага грамадзтва 
апазыцыя стала ўвасабленнем лёгкай дарогі да замежных грантаў 
альбо эміграцыі. І ўлада гэта не прыдумала: яна скарысталася 
магчымасьцю выяўна адкрэсьліць ужо наяўныя рысы. 

Знутры апазыцыю падточваюць, нібы шашаль, замежныя 
гранты. Сёньняшнія апазыцыйныя генэралы маюць 

справу і свой “заробак” на гэтай справе: яны “змагаюцца з 
рэжымам”. Таму яны зацікаўленыя ў тым, каб працягваць такое 
“змаганьне” як мага даўжэй. Што ім рабіць у выпадку перамогі 
— яшчэ не зусім зразумела. Ці ў стане яны сёньня адмовіцца ад 
гарантаваных грошай, каб заўтра па-новаму пачаць шукаць сваё 
месца? Сёньняшняя карупцыя зь некалі разумных і талковых 
людзей стварыла асяродак гультаяватых і безыніцыятыўных 
паразытаў, парабкаў інтэлектуальнай працы. Званьні валадара 
думак і апостала нацыі сталі занадта танным: яго можна лёгка 
памяняць на ня вельмі вялікія (паводле міжнародных стандартаў) 
гранты. Ужо нават і заходнія спонсары сталі скоса паглядаць: 
чаму беларуская апазыцыя (колькі ў яе ні ўкладзі грошай) ніяк 
ня можа перамагчы Лукашэнку? І выглядае так, што беларуская 
эліта чарговы раз не выканала свой натуральны абавязак і 
здрадзіла народу, паставіўшы пад пагрозу незалежнасьць 
краіны. З кім мы выйдзем наступнага разу на Плошчу? 

Зьміцер Дзядзенка, Менск, 2006

Жыцьцё маё...
Яшчэ не забыліся пра сакавіцкі канцэрт Нэйра Дзюбеля, 

а вось ён і зноў прыехаў у Прагу. Тады запрашалі на 
сьвята, якое было сапсаваны вядомым у Эўропе барбарам 
і ягонымі псамапаўцамі. Памятаем, як вычытвалі ўсе 
навіны з інтэрнэту, тэлевізіі, газэт пра падзеі ў Беларусі 25 
сакавіка. Шмат чаканьняў і спадзяваньняў засталіся там - у 
сакавіку 2006 года. Зараз запрасілі проста адпачнуць, зрабіць 
перапынак, падвесьці рысу і пачаць выпраўляць памылкі...

Але беларусаў гэтым разам прыйшло ня шмат, затое 
было шмат чэхаў, украінцаў, расейцаў, прыйшлі сябры 

з арганізацыі “Свабодная Беларусь”. Канцэрт павінен быў 
пачацца ў 19-00, але моўныя перашкоды зацягнулі саўндчэк 
амаль на гадзіну. Да музыкаў часу ад часу на сцэну бегаў 
перакладчык. Перад дзюбелямі выступіў чэскі гурт “сябра 
клюбу” дзеля разагрэву публікі. Але неяк усе чакалі выступ 
беларускага гурта і амаль ніхто ня танчыў. Хто сядзеў на 
лаваў у залі, хто сядзеў за столікамі ў бары, хто яшчэ стаяў у 
чарге за півам. Дзюбеля распачалі малавядомымі песьнямі, 
а самае “салодкае” пакінулі на потым. Заля садраглась пад 

“Жыцьцё”, “Гузік”, “Край”... Вельмі прыемна, што ўлюблены 
гурт больш і больш сьпявае на роднай мове. Але не абыйшлося 
і без вядомых расейскамоўных хітоў “Гумавы дом” і іншых.

Грамада разтанчывалася вельмі павольна. Сярод фанатаў 
каля сцэны былі больш заўважныя чэскія сябры. Увогуле 

гэты канцэрт быў больш спакайнейшым. Прысутныя ня так 
ахвотна і ня так шмат знаёміліся і фатаграфаваліся з музыкамі. 
Склалася такое ўражаньне, што яшчэ не пасьпелі занудзіцца 
па дзюбелях. Нават пад час выступу беларускага гурту заля 
побач з канцэртнай была поўная людзей, якім не даставала 
размоваў. Гэта ўсё нагадвала вечар сустрэч. Старыя сябры з 
дапамогай арганізатараў канцэрта змаглі досыць пагутарыць, 
падзяліцца навінамі. Дзюбеля прыязджаюць і з’язджаюць, а 
старыя сябры застаюцца. Ўраджаньні ад канцэрту засталіся 
вельмі цёплыя, адзінае пытаньне для мяне засталося без 
адказу. Ці трэба было здалёку везьці Нэйра Дзюбель? 
Можа прасьцей збірацца разам у клюбе на чэскія гурты?

Васіль Курэц, Прага, 9 сьнежня 2006 года.

Страхоўка здароўя для чужынцаў
Страхоўка лекарскіх выдаткаў на побыт замежных грамадзян 

у Чэскай Рэспубліцы. Чужынец, які патрабуе атрымаць 
дазвол на працу ў Чэскай Рэспубліцы, павінен быць абавязкава 
застрахаваны. Аднак, ня кожная страхоўка прызнаецца чэскімі 
паліцыйнымі органамі. Адна із страховак, якую чужынецкаў 
паліцыя ЧР поўнасьцю прызнае, - гэта страхоўка WELCOME ад 
Victoria Volksbanken. Заключаная страхоўка WELCOME — гэта 
поўнавартасны дакумэнт у сэнсе закону No. 428/2005 Sb., які 
замяніў ранейшы закон No. 326/1999 Sb. і некаторыя іншыя 
законы што датычацца побыту замежнікаў у Чэскай Рэспубліцы. 
Да прадметаў страхаваньня залічаецца наступнае: Лекарскія 
выдаткі, дадатковыя выдаткі на неабходны перавоз хворай 
асобы . актыўная дапамога, рэпатрыяцыя й стоматолёгія. Усё 
гэта датычыцца тэрыторыі Чэскай Рэспублікі. Victoria Volks-
banken прапануе страхоўку WELCOME у двух тарыфах.

Тарыф I-Trip уключае страхоўку аднаразовага падарожжа 

да Чэхіі, лекарскіх выдаткаў і дапаможнае службы . Вышыня 
пакрытых выдаткаў у гэтым тарыфе: да 30,000 Эуро ( у пераліку - 
1,000,000 Кч.) Перавоз хворага - да 600,00 Кч. актыўная дапамога 
--аднолькава. Рэпатрыяцыя - да 250,000 Кч, стоматолёгія -- да 
5,000 Кч. Цана страхоўкі на асобу розьніцца паводле даўжыні 
кантракту.

Страхоўка на 3 месяцы із су-удзелам 5,000 Кч. будзе каштаваць 
1,900 Кч, бяз су-удзелу 2,100 Кч. Страхоўка на 1 год із су-

удзелам 5,000 Кч каштуе 7,200 Кч, бяз су-удзелу -- 8, 400 Кч.

Тарыф I-Packet апрача таго страхуе й вынікі нешчасьлівых 
выпадкаў: Iнвалідыта, да 500,000 Кч. Сьмерць у выніку 

выпадку, страхуецца да 100,000 Кч. Кошт гэтага тарыфу: на 
асобу на 3 месяцы -- 2,900 Кч, на 1 год -- 10,700 Кч.

Больш падрабязныя інфармацыі аб гэтай страхоўцы можна 
атрымаць ад Media Trust Communications, s.r.o Hradecka 3, 

130 00 Praha 3 , Czech Republic. Tel.: 420 272 101 331 E-mail: 
mpeterka@mediatrust.cz

Сэкцыя Трансфармацыйнага 
Супрацоўніцтва пры 
Міністэрстве Замежных 
Справаў Чэскай Рэспублікі. 

Гэтая ўстанова мае на мэце памагаць 
грамадзтву Беларусі пры пераходзе да 

дэмакратычнага ладу жыцьця : адукацыяй 
студэнтаў, падрыхтоўкай адмыслоўцаў 
у розных галінах , азнаямленьнем іх з 
досьведам Чэхіі ў падобным пераходзе, а 
таксама з функцыямі публічных установаў 
у сёньняшняй чэскай дзяржаве. Сэкцыя 
Трансфармацыйнага Супрацоўніцтва 
паўстала ў г. 2005. Паводле дадзеных 
Міністэрства ў г. 2006 яно падтрымала 
26 праектаў, рэалізацыя якіх праводзілася 
грамадзкімі арганізацыямі й чэскімі 
навучальнымі ўстановамі. Ніжэй 
пералічым важнейшыя праекты ды іх 
рэалізатараў:

Кароткія (сэмэстральныя) 
і даўжэйшыя студыйныя 

праграмы для студэнтаў і 
асьпірантаў беларускіх ВНУ.

Выканаўцы:
- Унівэрсытэт Пуркыне ў Usti nad Labem, 

факультэты прыродаведы й гуманітарных 
студыяў 

- Масарыкаў Унівэрсытэт у Брне, 
факультэт сацыяльных студыяў, 

- Унівэрсытэт Палацкага ў Оломоўцы, 
факультытэт філязофіі - катэдра паліталёгіі 
й эўрапэйскіх студыяў. 

- Заходне-чэскі Унівэрсытэт у Плзні, 

факультытэт філязофіі. 
- Карлаў Унівэрсытэт у Празе, 

факультытэт гуманітарных студыяў. 
- Акадэмія Навук ЧР, Iнстытут 

Нацыянальнай Эканомікі. 
- Унівэрсытэт публічнай адміністрацыі 

й міжнародных дачыненьняў, у Празе. 

Дапамога й адукацыя 
беларускіх студэнтаў права 

й маладых юрыстаў, актыўных 
у дэмакратычным руху. 
Дапамога асобам, палітычна 
перасьледаваным у Беларусі.

Выканаўцы:
- арганізацыя «Чалавек у Нядолі». 
- Эўрапэйская альтэрнатыва для 

Беларусі.

Стаж імя Паўла Тыгрыда ( 
ведамага чэскага дысыдэнта)

Выканаўца:
- арганізацыя АМО ( Асацыяцыя для 

Міжнародных Пытаньняў).

Узмацненьне свабоды слова ў 
Беларусі, адукацыя беларускіх 

журналістых. 
Выканаўцы:
- арганізацыя Transitions On Line, 

Прага. 
- Дом людзкіх Правоў у Вільні ( Літва), 
- Міжнароднае Згуртаваньне 

«Грамадзянская Беларусь», у супрацы з 
Нарвэгіяй, Літвой, Швэдзкім Гэльсынскім 
Камітэтам, National Endowment for De-
mocracy.

Падтрымка незалежнага 
Эўрапэйскага Радыё для 

Беларусі. 
Выканаўца:
- Міжнароднае Згуртаваньне 

«Грамадзянская Беларусь», у супрацы з 
З.Ш.А., Канадай, Эўрапэйскай Камісіяй. 

Ніжэй падаем вытрымкі з сеціўнай 
старонкі Міністэрства Замежных 
Справаў ЧР, аб заснаваньні Міжнароднага 
Згуртаваньня «Грамадзянская Беларусь»: 

Ministerstvo zahraničních věcí České re-
publiky vítá založení Mezinárodního 

sdružení Občanské Bělorusko, jehož zak-
ládajícími členy jsou bývalý prezident repub-
liky Václav Havel, ředitel společnosti Člověk 
v tísni Tomáš Pojar, bývalý místopředseda 
Senátu Jan Ruml, senátor Karel Schwar-
zenberg a zástupkyně veřejného ochránce 
práv Anna Šabatová. MZV ČR považuje  za 
mimořádně důležité a potřebné všemožně pod-
porovat občanskou společnost v Bělorusku, 
o což hodlá nově založené sdružení podle 
vyjádření svých zakladatelů usilovat. Stejný 
záměr sleduje i zahraniční politika České re-
publiky. 

Абвесткі.
Вiншуем Сьвятаслава 

й Андрэу ЛiПЕНЬ 
з нараджэньнем 
дачушкi Гэдвiкi!

Дарагiя суайчыньнiкi, 
беларускiя патрыёты !
Таварыства беларускай 
культуры у Лiтве вiншуеm 
Вас са сьвятымi Калядамi 

i Новым 2007 годам. Жадаем моцнага 
здароуя, асабiстага шчасьця i посьпехау на 
нiве змаганьня за незалежную,свабодную i 
дэмакратычную Беларусь, за сьветлыя iдэалы 
Беларускай Народнай Рэспублiкi.
              Рада таварыства беларускай
                             культуры у Лiтве.

Сябры суполкi “Скарына”
жадаючыя атрымаць 2GB
мэйлавую скрынку у дамэне
skaryna.net-зьвяртайцеся
на паштовую скрыню

postmaster
     @
skaryna.net

Ліст у рэдакцыю...
Добры дзень! Мяне завуць 

Лена. Я са сваёй сяброўкай 
з Віцебску тры гады таму 
прыехала сюды па працоўнай 
візе. Ў лістападзе я выйшла 
замуж за чэха і таму з’явілася 
магчымасьць зрабіць сабе 
трывалы побыт. Але гэта 
атрымалась ня так проста. 

Акрамя збору ўселякіх дакумэнтаў мяне пачалі 
пасылаць з Альшанкі на Панкрац, з Панкраца 
на Альшанку, нягледзячы на тое, што спачатку 
я ўсе дакумэнты рабіла на Альшанцы. Потым 
высьвятлілася, што мае дакумэнты ўжо “пераехалі” 
на новую адрэсу, ў новую будову паліцыі. Я думала, 
што ў новым будынку паліцыі нешта зьменіцца, 
але зноў тыя ж праблемы, нават большыя. Чарга 
ідзе па лесьвіцах аж на вуліцу. Прайсьці на трэці 
паверх не магчыма з-за натоўпу на другім паверху. 
Проста каб забраць дакумэнты я згубіла больш за 
дзьве гадзіны. Няўжо чэскай паліцыі падабаецца 
здзеквацца з замежнікаў, нават з грамадзян ЭЗ? 

Alena Hovorka, Praha, 15.12.2006 г. 



Выданьне беларускай дыяспары ў Чэхіі
Культурна-асьветніцкая газэта

крывія
РЭДАКЦЫЯ

Сяржук Шпакоўскі
Юрка Станкевіч

Адрас рэдакцыі
11000,  Praha-1,
ul. Soukenická, 8

Падпіска/рэкляма:

+420 / 776873747
+420 / 774613356

MK ČR E 16919

e-mail: kryvija@atlas.cz

СУДОКУ

Судоку. Каб разгадаць гэты лічбавы рэбус трэба расставіць лічбы ва ўсіх клетках так, каб у кожным 
слупку і ў кожным радку, а таксама ў кожным квадраце 3х3 былі абавязкова кожная лічба ад 1 да 9. Калі вы 
разгадаеце абодва судоку вылічыце суму лічбаў у шэрых палях і дашліце нам смс на нумар 776873747 з 
тэкстам “BEL SUDOKU сума, ваша імя”. Таго, хто першы дашле правільны адказ, атрымае ў адказ 
пароль, каб забраць блок піва “Velkopopovicky Kozel” у беларускай клюбоўні.

8

Показкі
Вадкаснакрысталічны манітор...

і што? Ні табе вадкасьці, ні 
табе крысталаў...толькі дарма 
раскалупаў.

- У цябе крывавае пятно на 
падлозе...

- Ааа, гэта мяне суседзі зверху 
заліваюць час ад часу...

Малодшы сын Лукашэнкі 
зьбіраецца паступаць у інстытут. 
Конкурс вельмі вялікі – 40 
інстытутаў на месца.

- Маці, я дура?
- Дура, я бацька!

- А давайце паспрабуем зрабіцца 
нармальнай краінай! Кінем піць, 
навучымся паважаць жанчын і, 
ў рэшце рэшт, скончым красьці!  
Давайце?

- Добра, так та яно так, але ці не 
страцім мы сябе як нацыя?

Сапраўдны беларус у сваім 
жыцьці павінен: 1) Пасадзіць дрэва. 
2) Пабудаваць хату. 3) Выгадаваць 
сына. 4) Забіць маскаля. 5) Забіць 
сінічку.

Калі Вас цікавіць чаму сінічку, 
значыць Вы сапраўдны беларус. 
Таму што пункт 4 сумненьня ня 
выклікае...

З пачатку 19 стагодзьдзя людзей 
у сьвеце ўзрасло з 1 мільярда да 6 з 
нечым. - Панаехалі...

Я ўсё разумею, ідзе нармальнае 
цывілізаванае жыцьцё - паўсюль 
рабуюць, гвалтуюць, аббіраюць, 
зьбіваюць і г.д. Я толькі адное ня 
магу зразумець - чаму заўсёды 
мяне??? 

Беларусь – гэта Заходняя Карэя. 

Неба і зямля
Неба і зямля, неба і зямля радасна сьпяваюць. 
Ангелы сьвету, ангелы сьвету дзіва абвяшчаюць.

Прыпеў:
Хрыстос нарадзіўся, 

Бог аб’явіўся, 
Ангелы сьпяваюць, 
Пастушкі іграюць, 

Цуда, дзіва абвяшчаюць. 
У Бэтлееме, ў Бэтлееме вясёла навіна: 
Чыстая Дзева, Чыстая Дзева нарадзіла сына. 

Прыпеў.
I мы Дзіцятку, і мы Дзіцятку Богу паклон дайма,
Слава на Ўзвышніх, слава на Ўзвышніх Яму засьпявайма.

Прыпеў.

Ціхая ноч
Ціхая ноч, сьвятая ноч,
Усё сьпіць, сьніць даўно,
Толькі Маці сьвятая усьцяж
Ціха ў ясьлях люляе Дзіця -
Сьпі, Сыночак малы.
Люлі, люлі, сьпі

А ўгары ўсё гарыць
Серабром зорных крыг.
Хор анёлаў пяе пастухом
Аб Дзіцяці, што будзе Хрыстом,
Сьветлай песьняй хвалы
Славяць Збаўцу Зямлі.

Ціхая ноч, сьвятая ноч,
У родны край завітай,
Людзям сум і тугу разгані,
Хай-жа цешуцца ў гэтыя дні,
Ў ціхую, сьвятую ноч,
Ў ціхую, сьвятую ноч.

Беларускія калядкі


